
Спорттық құқық: жаңа қазақстандық құқық саласы ретінде 
(тарихы мен даму тенденциялары)
*

Sports law: as a new branch of Kazakhstan law (history and development trends)

Түйін
Бұл мақалада спорт құқығы саласының дамуы мен қалыптасуының өзекті мәселелері қарастырылады. Осы саланың орындылығын бөлу негізделіп, олардың құрылымын анықтау арқылы спорт саласындағы қатынастардың жүйесі талданады. Осы мәселе бойынша кейбір анықтаулар беріледі.
Кілтті сөздер: салауатты өмір салты, дене шынықтыру, спорт, спорттық құқығын қалыптастыру, спорттық жүйесі саласындағы қарым-қатынастар, спорт құқығы бойынша нормативтік құқықтық актілер.
Abstract
This article discusses actual problems of development of the industry of sports law. The expediency of allocation of this sector, analyzing the system of relations in the sphere of sports through their structure. Provides some definitions for this problem. 
Key words: healthy lifestyle, physical culture, sport, sports law, formation of law, the system of relations in the sphere of sport, the regulations on sports law.
Қазіргі кезде қоғамның салауаттылығы маңызды сипатқа ие. Бүгінгі ұрпақтарды тәрбиелеуде олардың салауатты өмір сүруі мен денсаулық, дене мәдениеттерін өздері игермей тұрып, оларды білімді, білікті болашақ маман ретінде қалыптастыру мүмкін емес секілді көрінеді. Себебі кез келген адамның денсаулығы оның жеке байлығы ғана емес, ол сондай-ақ халқымыздың білім және экономикалық қуатының өсуі үшін де қажетті шарттарының бірі болып табылатыны сөзсіз. Соның ішінде денсаулықтың басты шарты – мәдени орта, салауатты өмір салты. Осыған байланысты, Бірінші Президент Н.Ә. Назарбаев «Қазақстан – 2030» стратегиялық бағдарламасында «Салауатты әрі гүлденген экономика құрмайынша, біз қуатты мемлекет пен қарулы күштер құра алмаймыз, демографиялық, экономикалық және әлеуметтік міндеттерді шеше алмаймыз, әрбір адамның жеке басының қадір-қасиеті мен әл-ауқатын арттыра алмаймыз», - деген болатын [1]. Білім беру жүйесінің алдындағы маңызды міндеттерінің бірі – салауатты өмір салтын қалыптастыру мәселесі екенін естен шығармауымыз тиіс. Ал осы маызды міндет болып есептелетін салауатты өмір салтын қалыптастыру үшін дене тәрбиесі мен спорт мәдениетінің қосар үлесі бар ма, олар қандай нормативтік құжаттармен реттеледі, соған қатысты заңдар мен ережелерді құрастыру қажет пе жоқ па, және бұл мәселенің құқықтық деңгейі қалыптасқан ба әлде жоқ па? - деген секілді сауалдарға жауаптарды осы мақала неізінде қарастырып қазіргі таңда өзектілігін ашып, даму тарихына сүйене отырып зерттеп қарастыруға тырысып көрелік.
Сонымен, жоғарыда айтылған мәселемізге байланысты көптеген құжаттар бар екен, мәселен соларды бірі: «Қазақстан Республикасының 2009 жылғы 18 қыркүйектегі N 193-IV Халық денсаулығы және денсаулық сақтау жүйесі туралы» Кодексі және Қазақстан Республикасының үздіксіз білім беру жүйесінде «Салауатты өмір салтын қалыптастыруға кешенді көзқарас жөніндегі іс-шаралар жоспарын бекіту туралы» Қазақстан Республикасы Премьер-Министрінің 2006 жылғы 9 тамыздағы N 225-ө Өкімі. Бұл құжаттардағы негізгі мәселенің бірі – салауатты өмір салтын қалыптастыру, жастар тәрбиесі табылады екен. Сондықтан да болашақта құқықтық ғылым саласында қойылатын жаңаша талаптар мен өзгерістер әкелетін сала Спорттық құқық институтын құрастыру заман талабымен туындап отыр. Бұған себеп қазіргі кезде жеке тұлғаның қоғамдық және әлеуметтік мәні дене тәрбиесі және оған қатысушы субъектілер, құқық тілімен айтқанда, құқықтық қатынасқа түсушілер назарынан да тыс қалмауы қажет сияқты. Дене тәрбиесі сабағындағы сауықтыру, білімдік, тәрбиелік міндеттерімен қатар, субъектілердің рухани жеке тұлғасын қалыптастыруды көздеп қана қоймай олардың құқықтары мен міндеттерін, құқықтық білім берумен жүзеге асыруы керек деп есептейміз.
Ең алдымен, спорттық құқық ретінде қалыптасудың даму тарихына көз жүгіртсек, мынадай мәліметтерді алуымызға болады. Біздің білетінімізше, салауатты өмір, дене тәрбиесі және спорт тарихы мыңжылдықтарды құрайды. Зерттеушілердің айтуы бойынша, б.з.б. 40 мың жылдықты құрайды екен. Бұның өзі қоғамның салауатты өмірі үшін қажетті құбылыс екендігін білдірсе керек.
Тарихта халықаралық спорт мәселесі өзіндік бір ерекшеліктерге ие бір құбылыс. Оның даму саясаты, қазіргі уақытта қаншалықты дұрыс емес деп тұжырымдасақ та, сол өз уақытындағы жағдайда тура жолмен жүргендей дамып келген еді. Спорт ағылшын тілінен аударғанда «ойын, көңіл көтеру». Спортты біз қалай түсінеміз, спортқа деген көзқарас қандай? Жалпы қазақ халқы спортты қаншалықты сүйеді, қаншалықты күйінеді. Спорт ол жұдырық алып, көше төбелес емес. Спорт – ол мәдениет. Спорт - ол интеллектуал. Спорт - ол қозғалыс. Спорт - ол күрес. Спорт әр адамның өмірінде орын алып жатыр. Қарапайым ғана жүгіру мен жүру немесе баспалдақпен жоғары-төмен түсу. Спорттың адамға берер пайдасы шаш етектен. Үнемі бір формада болу, сұлу бітімде қалыптасу, денсаулықты жақсарту және творчестволық-интеллектуалдық қабілетті өсіру және де мінез құлық қалыптасады.Алға қойған мақсатқа жетуді және қалай жеңу жолдарын үйретеді. Көңілімізге қуаныш пен күш сыйлайды. Әрі спортпен айналысып жүрген замандастармен ешқашан зерікпейсің де. Егер өзінің сүйікті спорт түрімен айналыссаң зерігуге де уақыт жоқ. Әр спорттың өзіндік заңы мен тарихы бар. Біздің елде қай спорт саласы жақсы дамыған және дамымай ақсап келе жатқан түрі бар. Алдағы уақытта біле жатамыз.  Жалпы спортты бөліп қараймыз. Кәсіпқой спорт, әскери қорғаныс спорт, ұлттық спорт, көпшілік спорт және спорттың жоғарғы жетістігі.

Спорт (фр. desport — жалқу) — белгілі ережелер немесе дәстүрлерге сай көбінесе жарыс күйінде өтетін әрекет. Спорт жалпы алғанда физикалық мығымдығы өте маңызды болатын (жеңіске немесе жеңіліске әкелетін) әрекетті сипаттағанымен, ақыл-ой немесе құрал-жабдық сапасы да маңызды рөл атқаратын ақыл-ой спорты және мотор спортына қатысты айтылады. Адам баласы спортпен денсаулығын жақсарту, моральді және затты қанағаттану үшін, өзін-өзі дамыту үшін шұғылданады.

Қазақ халқының дене тәрбиесіне, оны шынықтыруға, ептілікке, денсаулықты, көңіл-күйді көтеруге арналған осы кездегі дене тәрбиесі мен спорт нышаны ерте заманда-ақ халық кәдесіне жарағандығын кейбір археологиялық деректер дәлелдейді.
Біздің елде спорт пен денешынықтыру мәдениетінің берік және ертедегі дәстүрлері кеңінен қамтылған. Денешынықтыру мәдениеті өзіндік ұлттық тарихи дамудағы барлық жолдарын жоғалтпады. Жарыстар мен әртүрлі ойындар, денешынықтыру жаттығуларының ұлттық түрлерінің өсуі мен сақталуын және олардың жаңаша туылуына, ұлттық жаңа түрдегі мәдениетінің сақтаушысы халық болды. Мерекелерде дене шынықтыру мәдениетінің ұлттық түрі айқын көрініп отырды.Біздің отанымыздың түкпір-түкпіріндегі ұлттық мерекелер бұл тек ойын-сауық ретінде емес ол әрине спорт жарыстары ретінде мерекеленеді.
Әрбір халық өздерінің ұлттық мәдениетіне спорт қазынасын ең жақын жағынан ендірді. Жарыстарды ойындарды және дәстүрлі спорт мерекелерін, жаңаша толтыру мен ұлттық спорттық ойын-сауықтардың түрлерін тапсырылуын советтік спорт мәдениеті жоғары көрсетті. Мысалы, аса айшықталған якуттардың «испах» деп аталатын көктемгі мерекесінде ұлттық дәстүр колоритін сақтай отырып спортты ұлттық мерекеге айналыдып, музыка мен поэзияларын ұштастыра отырып өзіндік сәнді киімдермен біріктірілген спорт ұлттық түрлерін жастар-өздерінің ойнау шеберліктерінде демонстрациялап жеңіл атлетика бойынша, гинастика бойынша, күреспен командалық ойындар жарыстары бойынша айшықтай көрсетеді.
Ежелден садақ тарту, бәйге, сайыс, күрес, аударыспақ сияқты спорт түрлерімен айналысқан қазақ халқы басқа да спорт түрлерімен айналысу арқылы өздерінің рухани байлықтарын жетілдіріп, толықтырып отырған. Халық өзіне лайықты деп санаған ұлттық спорт түрлерін, әр түрлі дене жаттығуларын үнемі жетілдіріп келген. Әр рудың, әр жүздің, әрбір хан мен бай-манаптың, болыс-бектің өз балуаны, өз мергені, өз сәйгүлігі болған. Олар бәйге-жарыстарда ірі рулардың намысын қорғаған

Ұлттық спорт түрлері де жақсы жолға қойылған. Атап айтқанда Қазақ күресі, тоғызқұмалақ, сайыс, аударыспақ, бәйге,көкпар, қыз қуу, жорға жарыс, атан жарыс, асық ату, бестас сияқты спорт түрінен арнайы федерациялар құрылған. Ресми жарыстар өтіп тұрады. Тоғызқұмалақ ойыны Оңтүстік Қазақстан, Қызылорда, Қостанай облыстарында кейбір мектептерде пән ретінде оқытылады.

Спорт базалары 2015 жылдың қаңтар айындағы дерек бойынша Қазақстанда 391 балалар және жасөспірімдер спорт мектебі болды. Оның ішінде олимпиялық резервті дайындайтын 75 арнайы мектептерде 162 мың жас спортшыларды 5420 бапкер жаттықтырады. Бұлардан басқа дарынды спортшыларды дайындайтын 12 мектеп-интернат (3340 жас спортшыларды 310 бапкер жаттықтырады), ірі халықар. жарыстарда жоғары жетістіктерге жеткізу мақсатында құрылған спорттық элита 7 мектебі (құрамында 1828 спортшы, 310 бапкер бар) жұмыс істеп келеді [2].
Қазіргі ҚР құқықтық жүйесінде дене шынықтыру және спорт мәселесіне қатысты көптеген құқықтық ережелер құрастырылған. Олар бөлек құқық салаларымен реттелуін (азаматтық, қаржылық, еңбек, шаруашылық, қылмыстық, әкімшілік және т.б.). бірақ өкінішке орай оларды бір саламен қарастыру, қазіргі кезде мүмкіндік жоқ болып тұр. Біздің пайымдауымызша, дене тәрбиесі мен спорт институтын әрі қарай дамыта түсу үшін арнайы және тиімді құқықтық нормалар қажет сияқты, ол деген сөз Қазақстан Республикасында Спорттық құқық деп аталатын жеке құқық саласын қалыптастыруды керек етеді.
Егер құқықтық талдау жасап көретін болсақ, қазіргі кезде бұл мәселемізді реттейтін төмендегі нормативтік құжаттар бар, мәселен:
· Дене шынықтыру және спорт туралы Қазақстан Республикасының Заңы 2014 жылғы 3 шілдедегі № 228-V ҚРЗ 
· Қазақстан Республикасының кейбір заңнамалық актілеріне дене шынықтыру және спорт мәселелері бойынша өзгерістер мен толықтырулар енгізу туралы Қазақстан Республикасының Заңы 2014 жылғы 3 шілдедегі № 229-V ҚРЗ  
· Спорттағы допингке қарсы күрес туралы халықаралық конвенцияны ратификациялау туралы Қазақстан Республикасының 2009 жылғы 7 желтоқсандағы N 220-IV Заңы 
· Ойын бизнесi туралы Қазақстан Республикасының 2007 жылғы 12 қаңтардағы N 219 Заңы және т.б.
Соңғы екі он жылдықта тікелей спортқа байланысты әлеуметтік қарым-қатынастарда елеулі өзгерістерде болды. Соған қарамастан, нормативтік құқықтық актілерден мына төмендегідей ұғымдарды байқауымызға болады. Атап айтар болсақ, спорт саласында қазіргі таңда мынадай ұғымдар жиі кездеседі:
1) дене шынықтыру – мәдениеттiң ажырамас бөлiгi, адамның дене бітімін және зияткерлік қабілеттерін дамыту, оның қозғалыс белсенділігін жетілдіру және саламатты өмір салтын қалыптастыру, дене тәрбиесі мен дене бітімін дамыту арқылы әлеуметтік бейімдеу мақсатында қоғам жасайтын және пайдаланатын, рухани және материалдық құндылықтар жиынтығын білдіретін әлеуметтiк қызмет саласы;
2) дене шынықтыру және спорт жөнiндегi әдiскер (бұдан әрi – әдiскер) – оқу-жаттығу процесін әдiстемелiк қамтамасыз етудi және оған басшылық жасауды, дене шынықтыру-сауықтыру және спорттық іс-шараларын өткізуді жүзеге асыратын, кәсіби білімі бар жеке тұлға;      
3) жаттықтырушы, жаттықтырушы-оқытушы – спорттық кәсіби білімі бар, спортшыны даярлаудың оқу-жаттығу процесіне және оның спорттық нәтижелерге қол жеткізуі үшін жарысушылық қызметіне басшылықты жүзеге асыратын жеке тұлға;
4) кәсiпқой спорт – спорттық ойын-сауық іс-шараларын (жарыстарды) ұйымдастыруға және өткізуге бағытталған, оларға дайындалғаны және қатысқаны үшін спортты кәсіби қызметі ретінде таңдаған спортшылар азаматтық заңнамаға сәйкес сыйақы алатын спорттың құрамдас бөлігі;
5) спорт – жарыстар және адамды оған даярлаудың арнайы практикасы нысанында қалыптасқан спорт түрлерінің жиынтығы ретіндегі әлеуметтік-мәдени қызмет саласы;
6) Дүниежүзілік Универсиада – студенттер арасында спорттың әр түрi бойынша өткiзiлетiн кешенді халықаралық қысқы және жазғы жарыстар;
Егер жоғрыда келтірген ақпараттарға талдама жүргізер болсақ мынадай тұжырымдаманы шығаруға негіз болады деп есептейміз, шыныменде Спорттық құқық – болашақта жаңа құқық саласы болып қалыптасуы керек [3], оның өзі заман талабы деп айтсақ қателеспейміз, осыған сәйес, біз мынадай анықтама беруімізге әбден мүмкін, сонымен, спорттық құқық – деп қазіргі уақытта дене шынықтыру және спорт саласындағы іс-қатынастарды реттейтін өзара байланысты құқықтық нормалардың жүйесі болып табылатын жаңа құқық институты деген ұғымды атауымызға болады.

Қазіргі таңда елімізде ұлттық спорттың  алар орны ерекше. Бір кездері кенжелеп қалған ұлттық ойындарымыздың әлемдік ареналарда ойналып жүргені көңіл қуантады. Республикамыздың әрбір өңірлерінде ұлттық спортқа көңіл бөлініп, әртүрлі деңгейдегі шаралардың көптеп ұйымдастырылуы төл спортымыздың толағай табыстарды бағындыра бастағанын аңғартқандай.

“Ұлттық спортты Ата Заң да ұлықтайды” дегендей, еліміз егемендік алғаннан бері ұлттық спортты да қарқынды дамытуға ерекше көңіл бөлуде. Қазақстан Республикасында ұлттық спорт түрлерін дамыту мәселесі «Дене шынықтыру және спорт туралы» Қазақстан Республикасының 2014 жылғы 03 шілдедегі №228 Заңында көрініс тапқан. Осы Заңның 2-бабы «Дене шынықтыру және спорт саласындағы мемлекеттік саясаттың принциптері» деп аталып, «ұлттық спорт түрлері мен халық ойындарын дамыту» барысы айқын белгіленген. Бұл Заң дене шынықтыру мен спорт саласындағы қоғамдық қатынастарды реттейді, көпшілік дене шынықтыруды, әуесқой және кәсіпқой спортты дамыту мен қызметін қамтамасыз етудің құқықтық, ұйымдастырушылық, экономикалық және әлеуметтік негіздерін айқындап берді. Еліміздің басты құжаты ұлттық спорт ұлтымызды биік белестерге көтерері анық.

Қазіргі уақытта қазақ халқының ұлттық спорттық ойындарын дамыту мақсатында жасалып жатқан жұмыстар ұшан-теңіз. Тіпті ұлттық спортқа жаны ашитын аптал азаматтардың көптеп шығуы қазақ спортының дамуына тың серпін бергендей. Дәл осылай ел арасында кең етек жайып келе жатқан спорттың бір түрі – Көкпар.

Кешегі ата-бабаларымыз келешек ұрпаққа мирас етіп қалдырған бұл спорт түрі барша қазақстандықтардың сүйіп тамашалайтын спорты десе де болады. Аталмыш спорт түрі өзге елдерге қарағанда Қазақстан Республикасында жақсы дамыған. Бұған көкпар ойыны бойынша 2001 жылы құрылған халықаралық «Көк бөрі» федерациясы дәлел бола алады. Құрамына Қырғызстан, Өзбекстан, Тәжікстан, Ауғанстан, Ресей, Қытай, Монғолия, Түркия және Қазақстан мемлекеттері мүшелік ететін федерация көкпар ойынының әлемдік деңгейде дамуына көп септігін тигізіп отыр. «Көк бөрі» халықаралық федерациясының қолдауымен Ататүрік Кубогы, Еуразия Кубогы, Орта Азия және Қазақстан чемпионаты, Қырғызстан Республикасы Президентінің Кубогы өткізілетінін есепке алсақ, көкпардың әлі талай биіктерді бағындыратыны күмән тудырмайды. Жоғарыда аталған елдердің арасында қазақ елінің шоқтығы биік екені даусыз.

Азаматтарымыздың спортпен шұғылдануы – халық денсаулығын қорғауы, өскелең ұрпақтың сау генофонды, халықтың демократиялық өсуіне әсер ететін, ел экономикасын көтеру мен қорғаудағы басыңқы мақсат болып табылады.

Елімізде күннен күнге спорт және дене шынықтыру салаларының қарқынды дамуы байқалады. Жоғарыда айтып кеткендей, мемлекетімізде спорттың өркендеуі тек спорт инфрақұрлымын дамытуымен шектелмей, сонымен қатар, халықаралық дәрежедегі шаралар өткізуде. Демек, тұтас қоғамның белсенді іс-қимылы қажет. Жоғарыда келтірілген түрлі жобаларды ескеріп, оларды жүзеге асыру барысында мемлекеттің ең бағалы капиталы -дені сау азаматтар екенін ұмытпауымыз  жөн.

Спорттық құқыққа қоғам мен ғалым-заңгерлер тарапынан қызығушылықтың артуы, спорт саласындағы құқықтық мәдениет пен құқықтың сананың деңгейінің өсуін байқау қуантарлық жағдай.  Дегенмен, спорттық-құқықтық мәселе бойынша пікірталас спорттық құқықтың феноменологиясы сұрағын, оның негізін, құқық жүйесіндегі орнын қарастырмай толық емес болып көрінеді. 

Аталмыш мәселелердің тиімді шешімдерін қарастыра отырып, шешім қабылдар алдында нақтылық, шығармашылық, басқару қабілеттері аса қажет.

Сондықтан кадр саясатындағы өзекті мәселелермен қатар, «ҚР ұлттық инновациялық жүйедегі білім сапасының интеграциялануы» аясында кәсіби біліктілікті көтеріп, зияткерлік бәсекелестік бойынша оқытушылар құрамында инновациялық белсенділікті дамытамыз. Дене шынықтыру тәрбиесінің оқытушыларының біліктіліктерін көтере отырып арнайы сертификаттар беріледі. Жоғарыда қарастырылған мәселелердің шешімдері орындалған шаралардың нәтижесінде алынған, сондықтан оқу үрдісіне ене отырып, оқыту технологиясының тиімділігін арттырады.

I дүниежүзілік соғыстан кейін Германия және оның одақтастары жеңілгенін мойындамай, қайта басқыншылық армиясын құра бастады, әскери реванышқа дайындалып, бұл мақсаттарда спорттық-гимнастикалық қозғалыста пайдаланды. Жеңімпаз елдер (АҚШ, Англия, Франция т.б.) өз кезегінде жаңа дүние жүзілік соғысқа дайындалу мақсатында спортты милитарландыруды күшейтті. Осыған байланысты, барлық басты капиталистік елдерде спорттық қоғамдардың ұйымдасқан түрде қайта құрылуы жаңа жүйемен ауысуы болып жатты. Ол елдер спорттық ұйымдардың іс-қызметтерін бақылауды күшейтті. Оқу орындарында, әсіресе, мектептерде дене тәрбиесін жақсылап жолға қою басты назарда болды. Бұл кезеңдегі буржуалдық мектеп тапшық жағдайда еді. Мектептердегі дене тәрбиесі қалыптық білім берулік буржуалдық жүйесінің құрамдас бөлімі ретінде көптеген демонстрациялық және фашистік мемлекеттерде заңды түрде орнатылды. 20 жылдардың басында АҚШ-тың 41 штаттарында міндетті түрдегі дене тәрбиесі туралы заңдар қабылданған. Германияда дене тәрбиесі мектептегі басты пәндердің бірі болып саналған аталмыш тәлімгерлер Францияда, Англияда, Италияда қабылданған. Олардың пайда болуы әскери қызмет орындарының болуына байланысты.

Дене мәдениеті және спорт жұмыстарын одан әрі ынталандыру мақсатында 1946 ж. «Дене мәдениетінің үздік қызметкері» значогы шықты. 1956 ж. «КСРО-ға еңбегі сіңген жаттықтырушысы» атағы шықты. Көптеген спортшылар мен олардың жаттықтырушылары Әлем, Еуропа, Азия, Олимпиада чемпиондары мен жүлдегерлері атанды.Спортшыларды одан әрі ендірілді. Онда ЕҚД (ГТО) нормативтерін жаппай ұжым, мектеп, оқу орындарында тапсыру-қабылдау болып жатты. Соғыстан кейін спорттың кейбір түрлері жақсы дамыды. Бұған оқу-жаттықтыру жұмыстарының жақсаруы өз септігін тигізді. Кеңес елінде 50-ден астам спорт түрлері дамыды. Оның барлық дерлік түрлерінен ел, республика, облыс, қала, аудан, өлке біріншіліктері өтті.

Жастар арасында жүргізілген сауалнамалар бойынша соңғы жылда дене шынықтыру тәрбиесіне деген көзқарастары алаңдатушылық танытып отыр.

Яғни өзекті тенденциялық мәселе болып отыр. 1-2 курс терінің 46% академиялық сабақтарға қатыспайды. Сабаққа қатыспаудың себептеріне келетін болсақ келесідей: демек спорттық залдардың ескі болуы, арнайы спорттық құралдардың тозуы, жеке тұлғалық қабілеттердің шыңдалуына жағдайдың жоқтығы себеп болып отыр (П.Ф. Лесгафт атындағы СПбГАФК мамандарының зерттеу мәліметтері бойынша).

1999 ж. 2 желтоқсанда №490-1 бекітілген Қазақстан Республикасының «Спорт және дене шынықтыру туралы» заңында дене шынықтыру сабағы педагогикалық процесс ретінде қарастырылып, салауатты өмір салтын қалыптастырып, өскелең жас ұрпақтардың рухани дамуын жалғастырып, олардың жұмыс қабілеттерін арттырамыз. Яғни шығармашылықтарын дамыта отырып, салауатты өмір салтын кешуге жастарды шақыруымыз қажет. Дені сау ұрпақ тәрбиелеу қажет екені басым түрде айтылған аталмыш заңның бір тармағы ғана білім беру орындарының терді тәрбиелеу мақсатында арнайы қаулы қабылдап, дене шынықтыру сабағының үлгісін жасап, мемлекеттік білім стандарттарына сәйкес жүруіне ықпал жасап, арнайы нормативтерді жасауы қажет екеніне жол ашып берген. Дегенмен ұсынылған Мемлкеттік білім стандарттары дене тәрбиесі сабағының жоғарғы кондицияларда болуына жеткіліксіз секілді, өйткені төмен деңгейлер сипат алып келеді. Яғни тердің оқу-білімге жұмсалған еңбегі қарастырылып отырған жоқ. Аптасына 6-8 сағат көлемінде дене шынықтыру сабағын жүргізу маңызды қадам болып саналады, өйткені тер белсенділігі тек оқу кезінде ғана емес сонымен қатар оқудан тыс жағдайларда спорт әлеміне бет бұрып өзін-өзі басқаруларға қатысуы қажет.

Жоғары зияткерлік белсенділіктің болмауы аса жоғары жүктеме болып саналады, сондықтан дене тәрбиесіне қатыспаған адамның ойлау қабілеттері төмендеп, денсаулығы сыр береді. Денсаулық көрсеткіштері бойынша тердің 20% қан айналымының нашарлауына байланысты паталогиялық ауруларға шалдыққан, көз жанар аурулары тердің 25% кездеседң, ал эндокрионды жүйе ауруларымен 30% ауырады. тердің жүйке ауруларына шалдығуы жиі кездесіп жатады. Психикалық аурулар 1,5 есеге артқан. Денсаулығы сыр берген тер қазіргі кезде артып, арнайы медициналық тіркеуде тұрады.  жастардың белсенді қимылын арттыру мен құрылымдық қалпын жақсарту мақсатында аса маңызды шаралар орындалады. Алмасу процесстерінің динамикасын есепке ала отырып, тің психофизикалық және гиподинамикалық ерекшеліктерін қарастырамыз. аталмыш сценарияның жүзеге асуын есепке ала отырып, оқу және оқудан тыс уақыттардың өзара қатынастарын бақйлаймыз. Осыған байланысты циклдік негіздерді ұйымдастырып, икемді оқу технологияларының модульдеріне көшу қажет. Яғни осы модульдер адамға жеке тұлға ретінде қалыптасуы үшін көмек береді. Моторлық және зияткерлік компоненттердің қатынастарынан оқу процесіндегі дене шынықтыру сабақтарының потенциалын көреміз. Жобаланып отырған дене шынықтыру тәрбиесі сабақтарының жүктемесінде тердің компьютермен жұмыс жасағанда сенсорлық микроқозғалыстардың маңыздылығын арттыру мақсатында аэробикалық қозғалыстар басым болуы қажет. осы кезде тер арасында кардиожаттығулар жиі орын алып, сонымен қатар резервті мүмкіндіктерді қалыптастыратын ерекшеліктерді дамытамыз. Сондықтан қоршаған ортаға байланысты адам ағзасын күшейтуге ат салысамыз. Араласқан жүктемелердің қажеттілігінен спорттық ойындар ойналып, қорытынды нормативтер мен тестілер тапсырылады.
Осылайша қозғалыс белсенділігінде дене шынықтыру қажеттіліктерінен басқа, әлеуметтік қажеттіліктер орны толады. Әлеуметтік статус алып, тер денсаулығын жақсарту маңызды болып келеді. Спорттық ойындар ойнату арқылы тердің қабілетін білеміз, сонымен қатар дене шынықтыру саласының маңызын арттырамыз.

Лицензиялы кәсіпкерлік саланың дамуынан ақпараттық технологиялардың қолдану мұмкіндігі шексіз кең, сондықтан оқу-әдістемелік және ғылыми-тәжірбиелік қызмет сапасын арттырып, тәрбиелік процесстердің бағадрламаларындағы адаптациялық құрамын көтереміз. Педагогикалық бақылау жүргізіліп, оқу процесін кешенді компьютерлік базамен басқарамыз.
Осыған байланысты интеграциялану дене шынықтыру тенеденциялары қалыптасқан, демек дене шынықтыру сабағының қазіргі педагогикасы мен білім жүйесі негізделіп, субмәдениет құрылымы жанданып, даму сипатын қалыптастырады.

Қорыта айтар болсақ болашақта спорттық құқықтың жеке  институт болып қалыптасу аясында келесі мәселелерді шешу керек деп есептейміз:
· дене тәрбиесі мен спорт саласында және қоғамның салауатты өмірін құру үшін нормативтік-құқықтық базаны жетілдіру; 
· халықаралық талаптарға жауап беретін спорт инфрақұрылымын дамыту; 
· білікті заң мамандармен қамтамасыз ету; 
· спорттық құқық ғылымын дамыту; 
· денешынықтыру және спорт құралдары арқылы халықтың салауатты өмір салтын қалыптастыру; 
· спорт резерві, халықаралық деңгейдегі спортшыларды даярлау жүйесін жетілдіру.

